
第四章　蘇澳漢語文言詩選

　　本詩選以蘇澳地景詩為選錄對象，作者不以蘇澳人為限。

第一節、蘇澳漢語文言詩人詩選

壹、張火全詩選

蘇津展望

車通隧道走龍蛇，八景蘭陽勝首誇。

蜃氣浮光成市井，仙臺倒影襯雲霞。

重興商業開三澳，新建漁村達萬家。

山上平林憑放眼，繁華蘇鎮正無涯。

漁村冬曉

五夜漁舟出海東，寒星冷月曙迷濛。

霜風已歇天初霽，網晒灘頭日已融。

次韻君潛誼侄南方澳餐敘之什

好是初冬蟹正肥，應邀赴宴值時機。

車行安穩調溫氣，山亦歡迎展翠微。

酒令寬容隨飲量，世風觀感異幾稀。

多君破費殷招待，中午開筵半夜歸。

　　※張火金，字炳臣，號仰安，宜蘭五結鄉利澤村人。少即好學，拜竹塹茂才吳蔭培為師。

有感於臺灣多歷滄桑之變，人民如俎肉，任人宰割。戰後政府貪污無能，民怨沸騰，心中無

限悲痛，發以為詩。詩作十之八九皆焚棄。楊君潛從其學詩。168 

貳、范良銘詩選

感懷　　四首

寡過未能每自傷，多年作客寓蘭陽。

光陰似箭催人老，一事無成兩鬢霜。

168
　註：詩作及作者資料，均由楊君潛提供，收入《噶瑪蘭雲物志》（未出版）。

年華倏忽杖鄉時，往事追思只自知。

但得蒼天相庇佑，回甘蔗境豈難期。

蘭陽竹塹兩情牽，離別家山十四年。

經史昏晨勤苦讀，敢言著意得鞭先。

浪跡江湖志未伸，年年依舊混風塵。

而今幸有田三頃，黃臉山妻勸酒頻。

偕長流詞兄遊獅頭山　二首

廿四番風信乍頒，獅頭景色出塵寰。

襟懷灑落情何限，羽客笙歌在此山。

萬仞巖阿一洞天，相邀勝友步山巔。

勞勞世上難酬願，忘卻塵緣結佛緣。

　　※范良銘，新竹新埔人。名宿施梅樵弟子，曾在新埔設帳授徒 13年。1926年移居蘇澳。169

 參、吳鴻福詩選

蘇澳武荖坑雜詠　四首

遺聞舊事散零星，滄海桑田歲幾經。

只有溪聲猶帶恨，夜來嗚咽不堪聽。

蠻煙犵雨久消平，性本頑囂嗜殺生。

馘得人頭供酒器，於今聽尚有餘驚。

十里清流入望遙，最撩人處可憐宵。

今來四境烽煙靖，底事城名尚火燒？

一溪劃絕兩村墟，雞犬人家各晏如。

來往不須愁跋涉，橋懸鐵線可通車。

蘇澳冷泉

滴滴靈泉濺釣磯，一泓秋色漾寒威。

世情我亦如冰冷，濯足池邊擬息機。170

169
　註：詩作及作者資料，均由楊君潛提供，收入《噶瑪蘭雲物志》（未出版）。

170
　註：詩作及作者資料，均由楊君潛提供，收入《噶瑪蘭雲物志》（未出版）。

　　※吳鴻福，原居頭城。

第二節、非蘇澳詩人的蘇澳詩選

蘇澳冷泉　　盧世標 171

靈泉汩汩出山陽，落罷從教遍體涼。

療疾何需求玉液，消愁端不讓瓊漿。

調成絕妙清心品，勝似離奇續命湯。

小吃一杯喉吻潤，渾忘此地是炎荒。

同題　　三首　　林義德

一脈靈泉湧澳東，涼浸白石玉玲瓏。

潺潺遠聽輕鬆外，滾滾低流碧沼中。

潤吻三杯留氣質，療膚幾度見神功。

浴餘已覺無凡骨，獨立飄然欲御風。

一脈靈泉出海潯，玲瓏白石映青岑。

低流冷冷消炎熱，遠聽涓涓奏好音。

渥我塵纓湔我垢，療人膚病豁人心。

浴餘已覺無凡骨，獨向滄茫放浪吟。

清冷滿沼氣森森，傲骨寒泉出海潯。

千里客來消夏熱，十方人去滌身心。

趨炎應嘆霜威烈，療疾同欣藥力深。

笑我俗塵堆萬斛，臨流一渥盪胸襟。

　　※林義德，字宜民，臺北雙溪人。師事柯步雲、連肖玲，曾創貂山吟社。172

蘇澳蜃市　　莊鰲

蘭陽勝景傍山隅，現出珠樓結構殊。

口窄最宜雙澳抱，內寬真有萬靈趨。

蒼茫噓氣噓原易，縹緲鰲身戴或無。

恰好日斜風候定，分明一幅蕊宮圖。

171
　盧世標《宜蘭縣志》主編。

172
　二、三兩首選自楊君潛纂輯《噶瑪蘭雲物志》（未出版）。

蘇澳蜃市　　葉文樞 173

墨境凌空聳幾重，蘭陽南盡偶然逢。

小樓近映鳥岩角，高閣遙臨黑石峰。

居肆無人非幻象，當壚有女合真龍。

我來武荖坑前問，渾似桃源久絕蹤。

　　※葉文樞，字際唐，福建晉江人，光緒年間來臺，定居新竹，於竹塹城設帳授徒。

同題　　游象新

南去蘭陽最海隅，蜃雲深處有街衢。

織綃龍女寒休杼，泣淚鮫人夜賣珠。

萬井繁華通貝闕，百工貿易近蓬壺。

澳中別具神仙境，壟斷應無賤丈夫。

　　※游象新，字雪齋，頭城人，登瀛吟社社員，葉文樞之高足，業商。

同題　　盧纘祥

奇萊路欲入蘭陽，夕照蒼茫別有鄉。

方喜波間浮貝闕，又疑海上駕鼍梁。

層嵐掩映雲千疊，傑閣迷離水一方。

幻景偶從南澳望，教人無限感滄桑。

　　※盧纘祥，字史雲，宜蘭頭城人，首任民選宜蘭縣長。

同題　　陳志謙

不信蓬瀛此地浮，澳分南北湧高樓。

幻來闤闠三千戶，化作穹窿十二舟。

直使空中饒蜃氣，幾疑天外有龍湫。

劇憐世境都如是，羅馬遺墟感未休。

蘇澳懷舊　　陳志謙

遠岫迎人共水清，暖雲如粉暮雲輕。

漁船浪拍麇南澳，征雁聲哀過北濱。

寂寞遺居悲創業，巍峩工廠弔亡兄。

繁華昔日今何在？惟有甕溪對月明。

173
　楊君潛纂輯《噶瑪蘭雲物志》（未出版）。

　　※陳志謙，頭城人，登瀛吟社社員。〈蘇澳蜃市〉詩，楊君潛鈔本，作「不信蓬瀛此地

留，澳中南北湧高樓。幻來闤闠三千里，滙到蛟龍十二洲。直使空間澆蜃氣，錯疑天外有神謀。

劇憐世境都如是，羅馬先墟感未休。」

蘇花公路　　盧世標

驅車乍過七星山，路入蘇花警醉顏。

律崪誰教開蜀道，險巇人似度秦關。

上依絕壁崖鑽穴，下瞰平洋水轉灣。

此去不辭經九折，縱游魯閣便安閒。

武荖林泉　　盧世標

逐伴遨遊武荖阬，卻循山徑踏莎行。

一溪流水漂紅葉，十里長林散綠英。

策杖廻看花爛漫，披襟兀坐石縱橫。

龍團飲罷詩懷暢，微覺清風腋下生。

武荖林泉　　陳玉枝

一阬雲樹似桃源，溪水潺湲破蘚痕。

馥郁香茶生露葉，崚増怪石長雲根。

問津徑曲人扶杖，避暑亭幽客倒樽。

遊興未闌方卓午，數聲啼鳥隔煙村。

　　※陳玉枝，字友珊，蘇澳人。仰山吟社社員。

漁村晚眺　　莊鰲

漁舍成鄉傍水雲，屠鯨人喜趁斜曛。

敲針自愛呼童子，晒網何須賴細君。

家有大船堪釣戈，地無半畝可耕耘。

生涯不似農民苦，薄暮歸來酒氣醺。

蘇澳泛舟　　劉枝昌

一葉浮沉裏，波深錦繡紋。

往來船漾水，遠近樹籠雲。

臺認三仙別，地看兩澳分。

不辭搖櫓苦，蜃市久傳聞。

　　※劉枝昌，頭城人。登瀛吟社社員，吳祥輝弟子，業商。

蘇澳探勝　　陳進東

蜃市樓臺渺似煙，南關下馬問漁船。

里碑刻字懷羅督，石壁題詩謁呂仙。

水色山光明極浦，機聲笛韻響連天。

登臨遙望烏石角，海寇曾聞逐蔡牽。

題蘇澳冷泉七仙女噴泉　　陳進東

山溪湧冷泉，稀世入詩篇。水潤身心爽，人忘世俗纏。

景添仙女像，影映白雲天。逝者何須嘆，開來啓後賢。

南安國小旅吟　　陳進東

南風拂面曉雲輕，安步登樓無限情。

放眼山河爭錦繡，吟懷脉脉句初成。

經蘇花公路旅花蓮　二首　　陳進東

因公有幸訪花蓮，沿海觀光盡夙緣。

車轉山廻低鳥道，詩成意爽賽天仙。

煙波弄日奇堪賞，峽谷翻雲勝可傳。

何時掛冠閒嘯傲，笑將韻事誌吟箋。

波光灩瀲月當空，拍案濤聲氣勢雄。

百里浪花爭雪白，萬家燈火競花紅。

蜃樓海市傳猶在，蟹舍蝸居跡已空。

櫛比高樓成不夜，繁榮逾昔慶民豐。

蘇澳開港賦喜　　陳進東

蘇澳開港喜氣揚，萬民雀躍慶稱觴。

共知航海關生計，商業宏通到七洋。

懷祖父功業　　陳進東

吾祖東來事墾荒，當年功業豈能忘。

披荊壯志兒孫繼；渡海雄心史跡彰。

一代名昭閩子弟，千秋天佑漢家鄉。

雲山鑿破蘇花路，回憶當年感慨長。

題先祖父諱輝煌字廷耀協臺公專輯　　陳進東

奉母東來事墾荒，當年汗血豈能忘。

開山大計移閩族，渡海雄心拓漢疆。

路闢蘇花人感德，功安社稷史流芳。

克繩祖武吾何敢，惟竭忠誠答上方。

　　※陳進東，宜蘭羅東人，曾任大同醫院院長，東明吟社社長，宜蘭縣議會議長，宜蘭縣長。

陳輝煌之孫。

懷蘇澳四十四先賢　　白長川

蘭陽先民多漳籍，泉人自墾溪洲期。

遭逢風災水氾濫，血汗東流生計急。

七星山南化外地，招引多士斬荊棘。

奉祀鄉佛化災難，世外桃源始肇基。

懷羅提督大春　　白長川

領兵千餘進蘭城，巧逢地方缺安寧。

福祿西皮意氣鬥，平定樂工職業爭。

義召輝煌當先鋒，借重說番建大功。

開闢蘇花徒步道，祇經一載全路通。

觀羅提督興學碑感懷　　白長川

誰道武人乏安邦，捐貲興學辦學堂。

文武兼備羅提督，澤被蘇澳歌頌揚。

懷陳輝煌協臺　　白長川

年輕奉母墾蘭陽，鍊就一手好神槍。

蕃人見了皆敬畏，不敢惹事和平常。

開拓三星十九長，服膺指揮事諮商。

蘇花步道首功論，擊退法艦把名揚。

蘇澳漁港　　李碩卿

百戶漁民聚一村，洋花幾處曝朝喧。

海田似比原田好，旱澇無憂水族繁。174

大南澳二首　李碩卿

洪荒初闢見鷄豚，隔絕人寰別有村。

兩壁斷崖一溪水，漢家移此亦生蕃。

耳畔頻聞蕃語呼，山頭幾處唱嗚嗚。

相逢有面皆雕鑿，怪底人人視畏途。

174
　二、三兩首選自楊君潛《噶瑪蘭雲物志》（未出版）。

　　※李碩卿，號石鯨，臺北樹林人。

蘇澳冷泉　　林才添

一道潺湲出翠微，終年寒氣浸苔衣。

於今盡是趨炎客，入浴人應到此稀。

　　※林才添，宜蘭頭城人，曾任宜蘭縣議會議長、宜蘭縣長。175

蘇澳港秋思　　蕭獻三 176

浮雲往事付悠悠，又報天涯萬里秋。

蠹簡書聲虛好古，鳶肩火色負封侯。

繞門謬憶陶潛柳，去國慚登王粲樓。

始省哀江南一賦，江關庾信惹鄉愁。

蘇澳冷泉　　蕭獻三

剖竹穿林出翠微，臨流偏覺冷侵衣。

在山莫怪寒如許，世態炎涼早見機。

　　※蕭獻三，名文賢，新竹市人。師事晉江葉文樞。

北方澳　　駱香林 177

我識北方澳，遠自廿年前。驅車山岌嶪，陡下萬仞淵。

打樁緣曲岸，繫列萬漁船。立竿曬大網，作飯漫炊煙。

所業在鱗介，曾無一卒田。老少同守望，出入互周旋。

多財信善賈，守拙亦堪憐。巍巍天后廟，神靈護一廛。

　　※駱香林，字月舲，新竹人。早歲移居花蓮，師事稻江碩儒趙一山。

蘇澳即景　　二首　　黃鑑塘 178

談笑優遊興不窮，穿山越嶺抵羅東。

蛾眉淡掃三分月，柳塢涼飄兩袖風。

蘇澳泉清神更爽，礁溪水暖趣誰同。

知心幾位觀光伴，育德人爭羨乃翁。

名泉風景水雲鄉，結伴鷺鷗納晚涼。

175
　二、三兩首選自楊君潛《噶瑪蘭雲物志》（未出版）。

176
　楊君潛《噶瑪蘭雲物志》（未出版）

177
　楊君潛《噶瑪蘭雲物志》（未出版）

178
　楊君潛《噶瑪蘭雲物志》（未出版）



柒
　
文
學
篇

T
H

E
  H

IST
O

RY  O
F  SU

A
O

  T
O

W
N

SH
IP

649648

青眼柳垂迎墨客，紅裙霞照襯斜陽。

山真德意如含笑，筆到開花也放香。

對坐敲詩忘暑氣，天光嵐色任徜徉。

蘇澳飛船　　黃鑑塘

海面蘇花路，交通水翼衝。南關多秀毓，北澳早靈鍾。

蜃氣蒸雲幻，鯨波浴日濃。不愁風雨阻，來往自從容。

　　※黃鑑塘，名振源，號九思軒主人。原籍嘉義，師事賴惠川，經營中藥行及金鋪。移居

臺北後，加入鷗社。著有《臺灣一週遊記吟草》。

蘇澳港　　高文淵 179

行吟蘇澳雨潸潸，午景相看付等閒。

吹面腥風雲外路，迎眸古樹海邊風。

潮聲陣陣喧漁港，人影紛紛點市闤。

試罷新鮮魚味好，始知肉食一慙顏。

南方澳　　高文淵

天然漁港南方澳，疊嶂層巒抱海灣。

蟹舍幾家籠雨裡，鷗村一角隱雲間。

凌波點點舟如葉，越嶺迢迢浪撼山。

載得鯊鯨搖暮色，綠蓑影逐塑風還。

　　※高文淵，名源，號石泉，臺北景美人。從名宿顏笏山遊，為高山文社，瀛社社員。著

友《寓園詩草》。

南方澳漁港　　張相 180

群山抱海南方澳，一角漁村午市譁。

越嶺車來天上客，依崖木構水邊家。

秋風鱸鱖晴宜網，寒夜鯊鯨凍可叉。

鼓枻載歸千萬尾，綠蓑短笛雨如麻。

　　※張相，字鏡微，號白石，武寧人，日本帝國大學畢業，曾任外交官、政大教授，春人

詩社社長，著有《白石吟革》。

179
　楊君潛《噶瑪蘭雲物志》（未出版）

180
　楊君潛《噶瑪蘭雲物志》（未出版）

蘇津展望　　黃春亮 181

地聯五澳認崇華，蜃市嬌姿半面遮。

舟共鸕鷗浮遠近，山依樓閣入雲霞。

三仙台外漁歌響，白未溪頭夕照斜。

潮淨蘇津天影麗，大觀南北隱龜蛇。

　　※黃春亮，字怡陶，羅東鎮人。南京暨南大學附中及新智中學高中部畢業。曾聘吳蔭培

為西賓。曾任五結鄉農會總幹事、羅東製糖公司董事長、東亞造紙廠總經理、宜蘭縣農會理

事長。

蘇澳蜃市　　蔡喬材 182

蘭陽八景舊時推，三澳當中畫景開。

雲氣低凝成島嶼，日光返照現樓臺。

神山本是憑空造，仙景何從泛海來。

波影人生同一例；癡心幾見上蓬萊。

　　※蔡喬材，名樹，苗栗人，栗社社員。

181
　楊君潛《噶瑪蘭雲物志》（未出版）

182
　楊君潛《噶瑪蘭雲物志》（未出版）

第三節、宜蘭縣（1978 年）冬季詩人聯吟大會入選詩抄

首唱：蘇津展望
左詞宗：陳泰山

右詞宗：林本泉

左元 右十 楊君潛

（已見前，詩略）。

左八 右元 莊木火

蘇津下馬夕陽斜，四顧風光萬物嘉。白米溪流興稼穡，烏岩礦採裕邦家。

一灣港築成商埠，兩澳舟歸逐浪花。立見北迴通鐵路，油然市鎮盡繁華。

※莊木火，宜蘭市人，仰山吟社社長。

左眼 右二十六 鄞　強

南方澳畔樂漁家，碧海天浮眼望賒。中外輪船能進港，蘇花鐵路待通車。

蒼茫龜嶼波濤湧，掩映貂峯景物嘉。十大完成宏建設，堪期指日慶興華。

左二十一 右眼 吳旺水

翹首雲天噪夕鴉，津頭千艇最繁華，波心瀲灩潮初漲，海面滄茫日已斜。

翰墨有緣探勝地，江山無恙屬詩家，南方盛產魚蝦鱉，適口難望美味嘉。

左花 右二十一 林文彬

掠岸驚濤浪作花，蘇津樓閣半漁家，舟通歐北財源廣。港築蘭東德政加。

十里波提添勝概，萬邦遊客上中華，佇看船影多如蟻，商業昌隆國運賒。

左六 右花 楊君潛

（已見前，詩略）

左四 右十一 李東翔

蘭城南抵水之涯，有鎮臨津大可誇，漫道工商方起步，焉知經濟已萌芽。

山邊樓閣沖霄漢，海上桅船達邇遐，鐵道明年啣接後，繁榮不獨是漁家。

左九 右四 張天春

小立烏岩眼望賒，濤聲怒撼日相加，業興龍德瞻工廠，道達花蓮待火車。

商埠未開堤以外，輪船將抵海之涯，不辭佇盻前程麗，澳港繁榮定不遐。

※張天春，字廼西，宜蘭市人，宜蘭中學教師。

左五 右六 林萬榮

俯瞰蘇南景物華，北廻鋪軌備行車，砲台古蹟揚鯤海，蜃市漁舟濺浪花。

闢港工施三載近，開山技巧五丁誇，萬人拭目通商日，造福倉生裕國家。



T
H

E
  H

IST
O

RY  O
F  SU

A
O

  T
O

W
N

SH
IP

第
四
章
　
蘇
澳
漢
語
文
言
詩
選 

651650

左十 右五 張天春

停鞭閒立海之涯，翹望蘇津眼界賒，龍德工區欣振業，蘭陽隧道慶通車。

事竣商埠期猶近，港泊輪船日未遐，南北澳分形更壯，前途必獲見繁華。

左七 右二十五 楊長泉

（已見前，詩略）

左七 右二十五 蘇體胖

政方特遣劃謀家，澳港功成用意嘉，從昔創來成埠口，於今興建顯才華。

鑿岩移土勤填海，障浪沉椿勝用沙，待看貿商雲集日，前途佳境樂無涯。

※蘇體胖，羅東人，東明吟社社員。

左二十 右八 高宗驥

濤聲吟社華詩家，遙望蘇津興未賒，南澳霧迷寒氣爽，北關烟起夕陽斜。

帆飛漁港三更月，波襯蜃樓一片霞，極月風光憑藻繪，誰題佳句筆生花。

左十三 右九 李訓樹

放眼蘇津景物華，我來覽勝興無涯，潮翻龜嶼掀朝日，浪捲烏岩燦晚霞。

南北魚場成兩澳，東西曠業建千家，漁天一色迷人醉，媲美天祥豈自誇。

※李訓樹，羅東人，東明吟社社員。

左十二 右十八 張火金

（已見前，詩略）

左二十七 右十二 賴仁壽

復興文化振中華，蘇澳參觀勝地跨，鐵道開通興萬類，舖橋便利樂千家。

山川景物財源盛，海港漁航利客嘉，四野交通無受阻，安居萬姓樂無涯。

左十五 右十三 蔡奕彬

東臺路坦認蘇花，回顧三仙雅興賒，晚返漁舟歌滿載，海浮蜃市景尤嘉。

山川入眼紅塵靜，歲月催人白髮加，佇看北廻完畢後，中興氣象壯邦家。

左十四 右十九 游祥明

七星嶺角眺津涯，帆影斑斑照眼花，日燦北濱礁激浪，雲蒸南澳海飛霞。

礦場藏蘊資源富，商港完成貿易嘉，喜值濤聲開勝會，合應觴詠醉詩家。

※游祥明，冬山人，中學教師，仰山吟社社員。

左十八 右十四 林錫虎

蘇津覽勝樂無涯，港埠輪船眼底賒，蜃市風吹騰白霧，龜峯日映襯紅霞。

舟歸兩澳鳴機笛，台隱三仙博浪花，待看北廻通鐵軌，山陬海角日繁華。



柒
　
文
學
篇

T
H

E
  H

IST
O

RY  O
F  SU

A
O

  T
O

W
N

SH
IP

653652

※林錫虎，字炳文，頭城人。曾任宜蘭縣議員，頭城鎮農會總幹事。為登瀛吟社

　 社員。

左二十三 右十五 黃朝福

名揚此地駐繁華，十里平津望海涯，三面青山環鬧市，一溪綠水盛春花。

街區閣榭凉泉湧，廓外晴嵐野徑斜，更有千商來本埠，艨艟百萬望歸家。

左十六 右十七 陳燦榕

蜃市迎眸雅興賒，風光如畫自堪誇，港開大計規模遠，鎮集千商景象嘉。

耳聽濤聲來勝地，眼看帆影映晴霞，蘭陽發展推居首，合賦新詩筆放花。

※陳燦榕，字亮辰，羅東人，仰山吟社社長。

左十七 右十六 陳亮辰

迎眸三澳海之涯，建港堂皇耀國家，拍岸千濤翻白浪，臨流萬頃映紅霞。

乘槎有客情何狀，泛海憑誰意自加，我願吾儕聯一氣，狂瀾共晚振中華。

左十九 右避 林本泉

蘇津探勝駕輕車，滄海桑田入望賒，列國梯航通寶島，群工築港裕中華。

人文薈萃樓臺麗，經濟繁榮市肆嘉，合與高雄基埠媲，前程燦爛感無涯。

※林本泉，字淵源，宜蘭市人。曾任宜蘭市民代表會主席，宜蘭縣文獻會委員。

左三十 右二十 鄞　強

勝會同參與靡涯，濤聲創社仰儒家，依稀蘭邑雄圖展，隱約冬山瑞氣遐。

商艦終能航海港，火車堪喜駛蘇花，相期南澳開通日，禹甸重光信不差。

左二十二 右二十九 黃春亮

（已見前，詩略）

左二十八 右二十二 高宗驥

蘇津勝地信堪誇，遙望蜃樓興未賒，車駛南關通隧道，船過北澳盡漁家。

滿山落木瀟瀟下，隔港飛帆片片斜，鳥瞰風光歸去後，狂歌暢飲樂無涯。

左避 右二十三 陳泰山

蘇津放眼浪淘沙，徙倚磯頭日欲斜，海濬千尋容巨艦，山環三面燦紅霞。

瀛東建設情無限，國際溝通願未賒，待整天然成一港，繁榮鯤島壯中華。

※陳泰山，字魯瞻，臺中梧棲人，國黌實業部農業科畢業。任職於鐵路局。曾任

　 東墩吟社副社長。移居羅東鎮，為仰山吟社顧問。

左二十四 右二十四 楊　挺

停津此埠看繁華，極目滄溟望海涯，澳底無波驚巨浪，灘頭有雁落平沙。

烏巖似畫詩情逸，大筆如椽酒興賒，借寫昇平開泰運，天留好景賜詩家。

左二十五 賴仁壽

探遊勝地景幽嘉，澳地觀光興未斜，坑谷造橋通市鎮，洞空鐵道透蘇花。

觀光旅客欣三錫，載景題詩鬪八叉，名勝苗成資永誌，宏揚文化振中華。

左二十六 右二十八 黃艷泉

蜃市蒸蒸進步加，北廻築港兩堪誇，人機並進前途錦，海陸交通入眼花。

樂利商船繩乃澳，生財漁艇水之涯，興詩誓復神州望，雅句摛無手八叉。

右二十七 李日鏘

蘇澳軍商港日華，繁榮指日未來嘉，蘭陽隧道通新馬，寶島漁村轉鐵車。

秀埠遐洋吞吐大，良灣近海運輸賒，天然匹配人工巧，鬼斧神工令眼花。

右二十九 黃艷泉

蘇港前途應自誇，北迴鐵道駐行車，濤聲鉢會詩書繼，蜃市文風藻繪嘉。

唱晚漁民歌滿載，暢銷商賈語交加，志追李杜欣前輩，字似塗鴉句亦差。

右三十 史有慶

天成良港世爭誇，蘇澳聲譽播邇遐，北進錢塘籤小醜，南連巴峽障中華。

資源開採多流暢，貨物輸遷少疵瑕，國計民生同樂利，詩題勝地合籠紗。

次唱漁村冬曉
左詞宗：林文彬

右詞宗：鄞　強

左元 右花 張天春

海濱蟹舍日凝紅，網晒籬邊拂朔風，難怪磯頭簑笠冷，昨宵殘雪未消融。

左七 右元 林萬榮

蝸盧蟹舍聚瀛東。殘月歸舟順朔風。雪霽鷄鳴思晒網。待昇寒日一輪紅。

※林萬榮，字樹德，礁溪鄉人。登瀛、仰山社社員。曾任礁溪鄉農會總幹事、代

　 表會主席，宜蘭縣文獻會主委。

左眼 右五 陳泰山

梅花初放雪初融。破曉江鄉拂朔風。漁市聲喧南北澳。光芒曙色露瀛東。

左二十六 右眼 史有慶

霜消日照半天紅。櫛比漁家唱海東。罟網垂綸皆自得。寒江渭水一般同。

左花 右避 鄞　強

蘇澳同探旭日融。小陽春色畫圖中。漁人信宿煙波傲。築港完成國本充。

左四 右六 林錫虎

披裘不怕五更風。蟹舍蝸盧集澳東。破夢鷄聲人早起。寒江釣雪有漁翁。

左六 右四 莊木火

天開日出雪初融。網曝晨曦竹舍東。欲釣寒江頻早起。絲綸志節效嚴公。

左五 右八 林本泉

瞳瞳愛日正昇東。曝網村姑立朔風。泛海漁船帆始啓。數椽蟹舍曙雲籠。

左十七 右七 楊長泉

（已見前，詩略）

左八 右十六 林萬榮

蟹舍集居三澳岸。鸘裘披拂五更風。得魚沽酒家家醉。不覺鷄聲落雪中。

左九 右二十八 黃春亮

寒凝曉氣港灣中。五夜醒回雪未融。互答漁歌風動水。烟波瀲灩日初紅。

左十 右二十四 陳燦榕

迎眸三澳日浮東。拂面霜威感不窮。煙水生涯人早起。帆飛點點雪初融。

左二十 右十 賴仁壽

海螺吹醒眾漁翁。宛訊烏魚入訊狂。出港齊心傾撒網。獲來滿載富金融。

左十一 右三十 史有慶

浮霞棒日雪初融。碌碌漁民趁曉風。少壯揚帆衡浪去。售魚補網付村童。

左十五 右十一 陳燦榕

黎明蟹舍拂寒風。晒網人欣宿霧融。聞唱雄鷄天下白。昇平有象燦瀛東。

左十二 右二十二 楊君達

小陽時節荻蘆風。漁火燈台相映紅。天色未光成大富。生涯莫笑釣漁翁。

左二十八 右十二 楊君潛

凍雲舒捲日昇東。徒倚江臯四望通。舍北舍南披網罷。得魚沽酒樂融融。

左十三 二十七 李日鏘

南方澳港臘陽紅。旭日東昇雪景融。出海絲連千片葉。高歌復旦頌堯風。

左三十 右十三 楊君潛

破曉江鄉錦繡同。歸帆飽孕雪霜風。敲針結網繁忙外。誰識高人隱此中。

左十四 右二十五 張火金

（已見前，詩略。）

左二十一 右十四 徐植槐

水雲鄉裡日將紅。忍凍人爭曬網中。為賞曙光寒景美。幾家蟹舍樂融融。

左二十九 右十五 蔡奕彬

朔風凜冽曙朦朧。誰是磯頭釣雪翁。霜凍河山將復亘。海門號角起征篷。

左十六 右二十九 游祥明

曙色初昕歲欲終。瀕江鄰里待飛篷。漫天鼓角鷄聲裏。一片漁歌唱海東。

右十七 楊君正

三仙台外日初紅。兩澳朝看露濕楓。滿載榮歸歌浪碧。富來沽酒有漁翁。

左十八 右十九 李訓樹

雄鷄一唱餞秋風。曙色沙頭燦海東。畢至魚蝦迎入網。歸來滿載樂無窮。

左十九 右十八 黃艷泉

臨海結廬興不窮。整竿旭日未昇空。凌霜嘯傲煙霞裏。七里灘前高士風。

左二十三 左二十三 蘇體胖

幾椽蟹舍日初紅。早起撈魚出海中。何怕霜威寒刺骨。張帆不憚冒晨風。

左二十二 右二十一 吳旺水

海國生涯苦不同。清晨耐冷獨漁翁。勢如祖逖揚鞭早。滿載歸來戰雪風。

左二十七 右二十三 高宗驥

浦口寒光燦海東。江村一片喜聲隆。捕魚落網歸航日。成慶豐收樂素衷。

左二十四 右二十六 楊靜淵

五更蟹舍日初紅。露浥蘆花兩岸楓。三面青山孤面海。名心早已冷漁翁。

左二十五 右避 鄞　強

嘯傲煙浪十月中。詰朝晞髮樂漁翁。蜃樓紅浴扶桑日。渡口歸船破浪風。


